	VAK:  AFRIKAANS HT    GRAAD: 12        LESPLAN 2              KWARTAAL 3           TYD:  Dubbelperiode

	KERNINHOUD:  Die leerders moet die onderwerp, die gesegde en die (direkte en/of indirekte) voorwerp in enkelvoudige sinne kan uitken. Hulle moet ook die volgende kan byvoeg: byvoeglike bepalings (d.w.s. wat die onderwerp of die voorwerp omskryf) en die bywoordelike bepalings (d.w.s. wat die gesegde omskryf).

	LEERUITKOMS 1: Luister en Praat

Die leerder is in staat om te luister en te praat vir verskillende doeleindes en teikengroepe en in ‘n verskeidenheid kontekste.
	LEERUITKOMS 2: Lees en Kyk
Die leerder is in staat om te lees en te kyk vir begrip, om krities te evalueer en om op ‘n wye verskeidenheid tekste response te lewer.
	LEERUITKOMS 3: Skryf en Aanbied
Die leerder is in staat om vir ‘n wye verskeidenheid doeleindes en teikengroepe te skryf en aan te bied deur konvensies en formate gepas vir verskillende kontekste te gebruik.
	LEERUITKOMS 4: Taal

Die leerder is in staat om taalstrukture en –konvensies gepas en doeltreffend te gebruik.



	Toon kennis van verskillende vorme van mondelinge kommunikasie vir sosiale doeleindes
	
	Toon verskeie lees- en kykstrategieë vir begrip en waardering
	
	Beplan die skryfproses volgens ‘n spesifieke doel, teikengroep en konteks
	
	Identifiseer en verduidelik die betekenis van woorde en gebruik dit korrek in ‘n wye verskeidenheid tekste
	√

	Beplan en doen navorsing om mondelinge opdragte vlot en ekspressief aan te bied
	
	Evalueer die betekenis van ‘n wye verskeidenheid geskrewe, visuele, oudio- en oudiovisuele tekste
	
	Toon die gebruik van gevorderde skryfstrategieë en –tegnieke vir eerste weergawes
	
	Gebruik goed gestruktureerde sinne betekenisvol en funksioneel
	√

	Toon vaardighede in die luister na en lewer van mondelinge aanbiedings
	
	Evalueer hoe taal en beelde waardes en houdings kan weerspieël en vorm in tekste
	
	Dink na oor, ontleed en evalueer, met inagneming van ander se sienings, eie werk en bied die finale produk aan:
	
	Ontwikkel kritiese taalbewustheid
	√

	Toon kritiese taalbewustheid van taalgebruik in mondelinge situasies
	
	Verken en evalueer die hoofkenmerke van tekste en verduidelik hoe betekenis deur die leser se interaksie met tekste geskep word
	
	
	
	AS 4: Die leerder kan goed gestruktureerde sinne betekenisvol en funksioneel gebruik en kan die volgende doen: 4.2.5 ontleed die funksie van sinsdele soos onderwerp, voorwerp en gesegde in enkel-voudige sinne en gebruik bywoordelike en byvoeglike bepalings of sinsnedes om  sinne betekenisvol uit te brei. 
	

	
	
	
	
	
	
	
	

	
	
	
	
	
	
	
	

	ONDERRIG AKTIWITEITE
	LEERDERAKTIWITEITE
	BRONNE
	ASSESSERING
	Datum 
afge-handel

	OPDRAG 1

Skryf die volgende af en voltooi die regterkantste kolom.

Hoe sal ek die volgende vir ’n maat verduidelik? (Skryf ten minste een voorbeeldsin langs elke begrip neer.)

Uit bostaande sal afgelei kan word of die leerders oor die basiese voorafkennis van die struktuur van die enkelvoudige sin beskik. Loop tussen die leerders deur en kyk watter leerders sukkel. Laat hulle eers hul antwoorde met ’n maat s’n vergelyk. Verduidelik daarna bostaande, dalk aan die hand van sommige leerders se voorbeeld-sinne. Sorg dat al die leerders uiteinde-lik die regterkolom ingevul het. Hulle moet hul “verduidelikings” aanvul terwyl hulle aan Opdrag 2 werk.
	Begrip

Enkelvoudige sin 

Onderwerp 

Gesegde 

Direkte voorwerp 

Indirekte voorwerp 
Byv. bepaling 
Bw. bepaling van tyd 

Bw. bepaling van plek

Bw. bepaling van wyse
	Sin
	Taalhandboeke
NKV

	Korrek voltooide voorbeeldsinne
	

	OPDRAG 2

Skryf die volgende sinne op die bord en gee die volgende opdrag:

Dui in die volgende sinne die onderwerp, die gesegde en die direkte en/of indirekte voorwerp aan:

[Laat die leerders verskillende kleure gebruik of bv. die gesegde omkring, ens. Loop tussen die leerders deur en kyk wie sukkel om die opdrag te voltooi. Laat hulle die inligting by Opdrag 1 gebruik om hulle te help.]

	1. Ons haat hierdie gewroeg met sinsont-leding.

2. Sê jou sê.

3. Het jy jou werk vir die onderwyser gedoen?

4. Ek leer my taalkunde vir die eksamen.

5. Hoërskool Sandvlei het die basaar gereël vir ons skool se fondsinsameling.

6. Die petrolprys is deur die minister verlaag.

7. Die onderwyser vertel ’n grap vir die leerders.

8. Die gr.12-leerders sit en kyk die film vir hul respons op letterkunde.

9. Al die ouers, onderwysers en leerders het die volkslied vir die skoolhoof gesing.

10. ’n Paar vakadviseurs het hierdie taal-aktiwiteite vir die onderwysers en leerders opgestel.
	
	Portuurassessering
	

	OPDRAG 3

Gebruik nou ’n potlood en verleng elkeen van die bostaande sinne deur bepalings of sinsnede of bepalings by te voeg:

· Byvoeglike bepalings by die onderwerpe en die voorwerpe

· Bywoordelike bepalings van tyd, plek en wyse en doel by die gesegde.

Verduidelik die verskil tussen ’n bysin (met ‘n werkwoord) en ’n bepaling (sonder ‘n werkwoord). Dit moet steeds enkelvoudige sinne bly. 

Moontlikhede is in ingevoeg. Byvoeglike bepalings is onderstreep en bywoordelike bepalings is in HOOFLETTERS.)


	1. Ons haat hierdie vervelige gewroeg met onverstaanbare sinsontleding.

2. Sê jou duidelike sê NOU    HIER IN DIE KLAS.

3. Het jy GISTERAAND jou moeilike werk van die assesseringstaak vir die Afrikaanse  onderwyser van die gr. 12’s gedoen?

4. Ek leer PLIGSGETROU my taalkunde van verlede week vir die eksamen OM SO AL SLIMMER TE KAN RAAK. (LW Die infinitief is nie ’n werkwoord nie.)

5. Hoërskool Sandvlei, ’n bekende skool in ons dorp, het SATERDAG die groot basaar IN DIE SKOOLSAAL gereël vir ons skool se fondsinsameling OM GENOEG GELD TE KRY OM VIR ONS HOKKIETOER TE BETAAL.

6. Die hoë petrolprys van Suid-Afrika is deur die simpatieke minister van finansies verlaag 
OM MOTORISTE TE HELP..

7. Die cool, gewilde onderwyser van ons skool vertel ELKE DAG  IN SY KLAS-KAMER ’n mooi, skoon grap vir die oulike leerders OM DIE PERIODE OP ’N LIGTE NOOT TE BEGIN.
8. Die geïnteresseerde   gr.12-leerders van Hoërskool Sandvlei sit DOODSTIL IN HUL BANKE en kyk MET AANDAG die film vir hul respons op letterkunde OM DAARNA DIE OPDRAG TE KAN UITVOER.

9. Al die ouers, onderwysers en leerders van die verskillende skole het VANOG-GEND OP DIE PAWILJOENE die volkslied van ons land vir die skoolhoof UIT VOLLE BORS gesing.

10. ’n Paar geesdriftige vakadviseurs van die Oos-Kaap en die Wes-Kaap het OP 5 MEI 2009 hierdie maklike taalaktiwiteite vir die flukse onderwysers en leerders opgestel OM IN DIE KLASSE TE GEBRUIK.


	
	
	

	OPDRAG 4

Ontwerp ’n kopkaart as ’n soort opsomming en ook sodat dit jou kan help as‘n soort oorsig van die enkelvoudige sin. Jou klasmaats gaan jou kopkaart bestudeer en kommentaar daaroor skryf. Jy kan die volgende sin gebruik:

Die soet kinders van ons skool doen elke dag hulle moeilike sinsontleding in die klas vir die onderwyser om na te sien.
	
	
	Portuurassessering
	

	Tuiswerk:  Leerders berei voor vir ‘n klastoets oor die enkelvoudige sin.

	Verryking/Uitgebreide geleenthede:  

	Nabetragting:  Was die les suksesvol?
hhk020609


